
«Sport va harakatli o‘yinlar» kafedrasi katta o‘qituvchisi: 

 

Annotatsiya. Mamlakatimizda sportni rivojlantirishga alohida etibor berilmoqda. 

Bu orinda jismoniy tarbiya va sproti O‘zbekistonimizda jadal rivojlanib borayotgan va 

keng ahamiyat qaratilayotgan sohalardan biridir. Ushbu sohada respublikamizda keng 

ko‘lamli ishlar olib borilayotgan bo‘lib, bu ishlarning hammasi har tomonlama yetuk, 

maʼnan va jismonan sogʼlom, O‘zbekistonimizning porloq kelajagini yarata oladigan 

yoshlarni tarbiyalashga qaratilgandir. Bunday yoshlarni kamol toptirish uchun esa 

sogʼlom hayot tarzini targʼib qilish.  

Kalit so’zlar:  yugurish, sogʼlom,  texnika,  harakat,  mashq,  mashg’ulot, maktab, 

taʼlim. 

Аннотация. Развитию спорта в нашей стране уделяется особое внимание. 

Это одна из областей, где физическое воспитание и спорт в Узбекистане 

стремительно развиваются и приобретают все большее значение. В этой сфере в 

республике ведется широкомасштабная работа, направленная на воспитание 

молодых людей, способных во всех отношениях быть зрелыми, духовно и 

физически здоровыми, создавать светлое будущее Узбекистана. А для того, 

чтобы такие молодые люди повзрослели, пропагандируйте здоровый образ 

жизни. 

Ключевые слова: бег, здоровье, техника, движение, упражнение, 

тренировка, школа, образование. 

Mamlakatimizda bolalarni sogʼlom va barkamol qilib tarbiyalash uchun barcha 

sharoitlar yaratilgan. Ular uchun ko‘plab sport majmualari, stadionlar, sport 

maktablari, suv sporti saroylari, gimnastika maktablari barpo etilgan bo‘lib, ushbu 

inshootlarda bolalarning bo‘sh vaqtlarini mazmunli o‘tkazish uchun barcha sharoitlar 

mavjud. Respublikamizda maktab o‘quvchilarini sportga bo‘lgan qiziqishni yanada 

oshirishga, ular orasidan iqtidorli sportchilarni saralab olishga xizmat qilmoqda. 

O‘quvchilarining sogʼlom va barkamol bo‘lib shakllanishida jismoniy tarbiya 

darslarining roli beqiyosdir, chunki jismoniy madaniyat – o‘quvchilarda o‘ziga, o‘z 

tanasiga bo‘lgan ongli munosabatni, sogʼlikni mustahkamlashga bo‘lgan ehtiyojni 

shakllantiruvchi, irodaviy hamda axloqiy sifatlarni tarbiyalovchi yagona o‘quv fanidir. 

Lekin o‘quvchilarda jismoniy madaniyatga va sportga bo‘lgan yaxshi munosabatning 

shakllanishi ko‘p jihatdan o‘quv jarayonini samarali tashkillashtirishga va aniq 

qo‘yilgan pedagogik vazifalarga bogʼliq. 

 Maktab taʼlim tizimida jismoniy tarbiya alohida o‘rin egallaydi, chunki bu 

yoshda bolalar harakatli o‘yinlar o‘ynashi, o‘quvchilarini jismoniy rivojlantirish va 

tarbiyalashda almashtirib bo‘lmas vosita hisoblanadi. Bu yoshda shaxsning kelajakdagi 

jismoniy va axloqiy asoslari takomillashadi. Bolalar uchun o‘yin – ular yashayotgan 

dunyoni bilish va o‘zgartirish tomon yo‘l. Harakatli o‘yin bolaning ruhiy va jismoniy 

rivojlanishi uchun muhim vosita hisoblanadi hamda katta tarbiyaviy va taʼlimiy 

ahamiyatga ega.  

O‘yinlar bolalarga umuminsoniy qadriyatlarni anglashda yordam beradi. 

Mehribonlik, haqgo‘ylik, ziyraklik va boshqa axloqiy sifatlarni tarbiyalaydi va, albatta, 

harakat ko‘nikmalarini shakllantirishda ulkan imkoniyatlar yaratadi. O‘yinning 

sogʼlom bolani tarbiyalashdagi ahamiyatini yoritar ekanlar, ko‘plab mutaxassislar 

harakatli o‘yinlar bolalar sogʼligining uygʼun rivojlanishi va mustahkamlanishi uchun 

ajoyib poydevor bo‘lishini xaqqoniy taʼkidlaydilar. Shuni qayd etish kerakki, harakatli 

o‘yinlar harakat tanqisligi – gipodinamiyadan bolalar uchun eng yaxshi dori 

hisoblanadi.  

Harakatli o‘yinlarning muhim xususiyati shundan iboratki, ular o‘z ichiga 

odamlarning tabiiy harakatlari turlarini kiritadi: yurish, yugurish, sakrash, uloqtirish, 

siljitish, predmetlar bilan mashqlar. Shuning uchun ular bolalarni jismoniy 

tarbiyalashda eng universal vosita deb tan olingan. Jismoniy tarbiya o‘qituvchilarining 

birinchi darajali vazifasi – bolalar va o‘smirlarni doimiy jismoniy madaniyat va sport 

mashgʼulotlariga jalb qilish, ularda kuch, tezlik, chidamlilik, chaqqonlik va boshqa 

jismoniy sifatlarni rivojlantirish. Harakatli o‘yinlar jismoniy tarbiyaning aʼlo vositasi 

hisoblanadi. 

Harakatli o‘yinlar har xil yoshdagi bolalar uchun mos keladigan, faoliyatning his-

tuygʼularga boy turi hisoblanadi. O‘yinlar jismoniy, ahloqiy, irodaviy sifatlarning 

rivojlanishiga ko‘mak beradi. O‘yin faoliyatida bola mustaqillik, qatʼiylik, maqsadga 

intiluvchanlik kabi hayotiy zarur sifatlarni egallaydi. O‘yin tarbiya va taʼlim vositasi 

hisoblanadi, o‘yin faoliyati yordamida bolalar o‘zaro munosabatlar ahamiyatini 

anglaydilar. O‘yinda ularning har biri o‘z qobiliyatlarini, bilimlarini sinaydi, o‘z 

kuchlarini anglaydi. 

 Boshqacha aytganda, o‘yin fikrlash, anglash jarayonlarini, ijodiy imkoniyatlarini 

rivojlantiradi. O‘yin olingan bilim va ko‘nikmalarni shakllantirish va 

mustahkamlashga yordam beradi, o‘yinda bola odamlar o‘rtasidagi muloqot 

qoidalarini o‘rganadi. O‘yinsiz uning to‘laqonli rivojlanishiga erishib bo‘lmaydi, 

shaxsni komil inson qilib tarbiyalab bo‘lmaydi. Harakatli o‘yinlarning o‘ziga xosligi 

ular mazmunining hissiyotlarga boyligi va qiziqarli ekanligida bo‘lib, maktab 

o‘quvchisidan maʼlum aqliy va jismoniy harakatlarni talab qiladi.  

His-tuygʼularga boy faoliyat sifatida o‘yin bolalarning tarbiyaviy ishida ham katta 

qadr-qimmatga ega. Ular maʼlum voqelikka asoslangan bo‘lib, o‘yin maqsadiga 

erishish yo‘lida har xil to‘siq va qiyinchiliklarni yengib o‘tishga yo‘naltirilgan. 

Ko‘plab mutaxassislarning taʼkidlashicha, harakatli o‘yinlar bolaning bilimlarini, 

dunyo haqidagi tasavvurlarini to‘ldiruvchi, uning tafakkuri, chaqqonlik, quvnoqlik 

kabi xususiyatlari, axloqiy-irodaviy sifatlarni rivojlantiruvchi vositadir. Harakatli 

o‘yinlarni o‘tkazishda bola shaxsini shakllantirishga yo‘naltirilgan har xil usullarni 

kompleks tarzda qo‘llashning katta imkoniyatlari mavjud.  

O‘yin jarayonida nafaqat egallangan bilimlarni sinash, balki ularni 

mustahkamlash, takomillashtirish, shaxsning yangi sifatlarini tarbiyalash ro‘y beradi. 

Harakatli o‘yinlarning sogʼlomlashtiruvchi taʼsiri shundan iboratki, bu o‘yinlar 

mazmuniga bola bajaradigan xilma-xil harakatlar kiritilgan. O‘yin jarayonidagi 

harakatlar nafas olishni, qon aylanishini faollashtiradi, almashinuv jarayonlarini 

yaxshilaydi. Harakatli o‘yinlar toza havoda o‘tkazilsa, ularning sogʼlomlashtirish 

samarasi yanada oshadi. O‘yinlarni yilning har xil vaqtida va faslida o‘tkazish esa ayni 

vaqtda bolalarni chiniqtirishga yordam beradi.  

Sogʼlomlashtiruvchi samara bevosita bola ruhiyatiga yaxshi taʼsir qiluvchi ijobiy 

hislar bilan ham bogʼliq. Hissiy ko‘tarinkilik harakatlarni to‘gʼri bajarishda, o‘yin 

vaziyatlarida mo‘ljalni yanada aniq olishni yaxshilashda, vazifalarni aniq anglash va 

tezkor fikrlashda ifodalanadi. Bu esa, o‘z navbatida, iroda sohasini rivojlantirishga olib 

keladi, chunki o‘yin davomida bola har xil qiyinchiliklarni yengib o‘tadi. Harakatli 

o‘yinlarning taʼlimiy ahamiyati shundan iboratki, ular tizimlashtirilgan bilimlarning 

o‘zlashtirilishini taʼminlaydi, hayotiy muhim bo‘lgan bilim va ko‘nikmalarni 

shakllantirishga yordam beradi, harakat qobiliyatlarini rivojlantiradi. Аyni vaqtda 

harakatli o‘yinlar jismoniy tarbiya mashgʼulotlariga barqaror qiziqishni 

shakllantirishga yordam beradi. Shu bilan birga, kuzatuvchanlikni, tahlil qilish, 

taqqoslash, ko‘rilgan narsani umumlashtirish qobiliyatlarini rivojlantiradi. 

Bolaning aqliy tarbiyasida harakatli o‘yinlarning roli hammaga maʼlum: bolalar 

qoidalarga rioya qilish va ongli ravishda harakat qilishni o‘rganadilar. O‘yinlarda ular 

atrofidagi olamni anglaydilar. O‘yin jarayonida xotira faollashadi, tafakkur va tasavvur 

rivojlanadi. Bolalar o‘yinda o‘zlarining va o‘rtoqlarining harakatlarini tahlil qilishni 

o‘rganadilar. Qo‘shiqlar, sheʼrlar, sanoq bilan o‘tkaziladigan o‘yinlar bolalarning so‘z 

boyligini to‘ldiradi, nutqini boyitadi, milliy madaniyatga yaqinlashtiradi.  

Shunday ekan, jismoniy tarbiya darslarini har xil harakatli o‘yinlar bilan 

boyitishimiz va ularni yanada samarali qo‘llash usullarini ishlab chiqishimiz va 



Cовременные тенденции обучения в физическом воспитании: проблемы и решения  
Международная научно-практическая конференция 

Modern trends in teaching physical education: problems and solutions 
International scientific and practical conference 

Jismoniy tarbiya fanlarini oʻqitishning zamonaviy tendensiyalari: muammolar va yechimlar 
Xalqaro ilmiy-amaliy konferensiya 

15 мая 2024 г.//May 15, 2024//2024-yil 15-may 
sciencetechnology.uz   

 

183 | P a g e  
 

harakatli o‘yinlar o‘quvchilarga har tomonlama yetuk, sogʼlom, komil inson qilib 

tarbiyalashdagi ahamiyati beqiyos. Faqat sogʼlom bolagina sogʼlom fikrlaydi, vaqtini 

behuda o‘tkazmaydi, har xil zararli illatlardan yiroq yuradi va jamiyatga foyda 

keltiruvchi shaxs bo‘lib kamol topishi va buyuk maqsadlar amalga oshiriladi. 

